
Annotatsiya 
Mazkur toʻplamda “Yangi davr ilm-fani: inson uchun innovatsion gʻoya va 
yechimlar” mavzusidagi IX Respublika ilmiy-amaliy konferensiyasi materiallari 
jamlangan. Nashrda respublikaning turli oliy taʼlim muassasalari, ilmiy 
markazlari va amaliyotchi mutaxassislari tomonidan tayyorlangan maqolalar 
oʻrin olgan boʻlib, ular ijtimoiy-gumanitar, tabiiy, texnik va yuridik fanlarning 
dolzarb muammolari va ularning innovatsion yechimlariga bagʻishlangan.  

Annotatsiya. Ushbu maqolada zamonaviy pedagogik texnologiyalar asosida talabalarda reflektiv tafakkurni 
rivojlantirishning mazmuni, vazifalari va pedagogik imkoniyatlari tahlil qilinadi. Reflektiv tafakkur talabalarning 
o‘z o‘quv faoliyatini tahlil etish, o‘zini baholash va o‘z ustida ishlash qobiliyatini shakllantirishda muhim omil 
sifatida qaraladi. Shuningdek, muammoli o‘qitish, loyihaviy va interfaol texnologiyalar reflektiv jarayonlarni 
faollashtirishdagi samaradorligi yoritilgan. 

DETERMINING THE MAIN TASKS AND PEDAGOGICAL OPPORTUNITIES OF 
DEVELOPING REFLECTIVE THINKING IN STUDENTS IN THE PROCESS OF 
APPLICATION OF MODERN PEDAGOGICAL TECHNOLOGIES 
 
Abdullayeva Ziroatkhon Qurbonovna 
Independent researcher at Fergana State University 

 
Annotation This article analyzes the content, tasks and pedagogical opportunities of developing reflective 
thinking in students based on modern pedagogical technologies. Reflective thinking is considered an important 
factor in forming students' ability to analyze their own educational activities, self-assessment and work on 
themselves. The effectiveness of problem-based learning, project-based and interactive technologies in activating 
reflective processes is also highlighted. 
 
Key words: reflective thinking, pedagogical technologies, reflection, self-assessment, student, interactive 
methods, reflective activity. 

Bugungi kunda ta’lim jarayonining asosiy maqsadi shaxsni faollikka, mustaqil fikrlashga 

va o‘z bilim hamda faoliyatini ob’yektiv baholashga o‘rgatishdan iborat. Shu sababli, zamonaviy 

pedagogikaning ustuvor yo‘nalishlaridan biri sifatida reflektiv tafakkurni rivojlantirish 

masalasi alohida e’tibor markazida turibdi. Reflektiv tafakkur talabalarga o‘z o‘quv faoliyatini 

ongli tahlil etish, o‘zini baholash, o‘z faoliyati natijalaridan xulosa chiqarish va kelgusi 

bosqichdagi harakatlarini rejalashtirish imkonini beradi. 

Refleksiya inson tafakkurining ichki mexanizmlarini faollashtiruvchi, shaxsiy o‘sish va 

kasbiy shakllanishni ta’minlovchi intellektual jarayon sifatida namoyon bo‘ladi. Shu bois, 

reflektiv tafakkurni rivojlantirish nafaqat ta’lim samaradorligini oshiradi, balki talabaning 

ijtimoiy-madaniy muhitda faol sub’yekt sifatida shakllanishiga xizmat qiladi. Bu jarayon 

mailto:Z.q.abdullayeva@pf.fdu.uz
https://doi.org/10.47390/ydif-y2025v1i9/n11

shaxsning o‘z-o‘zini anglash, o‘z xatti-harakatlariga baho berish, ularni takomillashtirish va 

natijada uzluksiz o‘zgarish hamda o‘sishga intilish jarayonini ifodalaydi. 

Reflektiv tafakkur bu shaxsning o‘z fikrlari, qarorlari, xatti-harakatlari hamda o‘quv 

faoliyati jarayonini ongli tarzda kuzatish, tahlil qilish, baholash va takomillashtirish 

qobiliyatidir. Ushbu sifat ta’lim sub’yektining o‘z bilim faoliyatiga mas’uliyat bilan yondashish, 

o‘zlashtirish darajasini nazorat qilish va o‘zini rivojlantirishga intilishiga asos bo‘ladi. 

Zamonaviy pedagogik paradigmalarda konstruktivizm, shaxsga yo‘naltirilgan 

yondashuv hamda kompetensiyaviy ta’lim modelida refleksiya ta’lim jarayonining tarkibiy va 

nazoratlovchi komponenti sifatida qaraladi. Chunki u nafaqat bilimlarni o‘zlashtirish, balki 

o‘quvchi yoki talabada metakognitiv (o‘z fikrlash jarayonini boshqarish) qobiliyatni 

shakllantiradi. 

Reflektiv tafakkurni rivojlantirish natijasida: 

mustaqil o‘qish va o‘zini o‘qitish motivlari kuchayadi; 

faoliyatni tahlil qilish va baholash ko‘nikmalari shakllanadi; 

tanqidiy va ijodiy fikrlash malakalari rivojlanadi; 

shaxsiy va kasbiy o‘sish uchun zarur bo‘lgan o‘zini baholash madaniyati shakllanadi. 

Demak, reflektiv tafakkur ta’limning sifat va samaradorlik ko‘rsatkichlarini oshiruvchi 

hamda o‘zini rivojlantiruvchi faol shaxsni shakllantiruvchi muhim omildir. 

Pedagogik texnologiyalar bu o‘qitish jarayonini tizimli, ilmiy asoslangan va natijaga 

yo‘naltirilgan tarzda tashkil etuvchi metodlar, vositalar va jarayonlar majmuasidir. Ularning 

samarali qo‘llanilishi talabaning faolligini, mustaqil fikrlashini hamda reflektiv faoliyatini 

faollashtiradi. 

Quyidagi texnologiyalar reflektiv tafakkurni rivojlantirishda eng samarali hisoblanadi: 

Muammoli o‘qitish texnologiyasi talabalarda intellektual izlanish, tahliliy fikrlash va 

muammoni mustaqil hal qilish malakasini rivojlantiradi. Talaba muammoli vaziyatni tahlil etish 

orqali o‘z fikrini asoslash, qarorini himoya qilish va refleksiya qilishni o‘rganadi. 

Loyihaviy o‘qitish texnologiyasi talabaning faoliyatini rejalashtirish, amalga oshirish, 

natijalarni baholash va o‘z ustida ishlash jarayonini o‘z ichiga olgan texnologiya bo‘lib, unda 

reflektiv yondashuv tabiiy tarzda namoyon bo‘ladi. 

Interfaol o‘qitish usullari (“Maqsadlar daraxti”, “Portfolio”, “Tushunchalar xaritasi”, 

“Reflective Blog”, “Think-Pair-Share”, “Self-assessment checklist”, “Role play” (Tanqidiy 

do‘stlar), “Pazl”, “Debate”, “Tanqidiy do‘stlar”, “O‘zaro baholash”, “Assessment”) muloqotga, 

tahlilga, o‘zaro fikr almashuvga asoslangan bo‘lib, talabalarda o‘z fikrini baholash va 

takomillashtirishga nisbatan reflektiv ko‘nikmalarni shakllantiradi. 

Axborot-kommunikatsiya texnologiyalari (AKT) o‘quv jarayonini shaffof, nazoratli va 

tahliliy qilish imkonini yaratadi. AKT yordamida talaba o‘z faoliyatining natijalarini kuzatish, 

baholash va reflektiv tahlilni amalga oshirish imkoniga ega bo‘ladi. 

Reflektiv tafakkurni shakllantirish ta’lim jarayonida izchil amalga oshirilishi lozim 

bo‘lgan metodik tizimni talab qiladi. Ushbu jarayon quyidagi vazifalarni o‘z ichiga oladi: 

1. Talabalarni o‘z o‘quv faoliyatini muntazam tahlil qilish, natijalarni baholash va o‘z 

ustida ishlashga o‘rgatish. 

2. O‘z fikrini asoslash, dalillarni tahlil etish va tanqidiy fikrlash ko‘nikmalarini 

rivojlantirish. 

3. O‘z muvaffaqiyati va kamchiliklarini anglash, ularni bartaraf etishga yo‘naltirilgan 

reflektiv qarorlar qabul qilish. 

4. O‘z-o‘zini baholash madaniyatini shakllantirish hamda kasbiy o‘sishga yo‘naltirish. 

5. Reflektiv tahlil asosida ijodiy fikrlash, innovatsion g‘oyalar yaratish va ularni 

amaliyotda qo‘llashga rag‘batlantirish. 

Bu vazifalarning har biri talabaning ichki intellektual faolligini qo‘zg‘atadi va uni o‘z 

ta’lim jarayonining sub’yektiga aylantiradi. 

Reflektiv tafakkurni rivojlantirishda o‘qituvchining boshqaruvchanligi, pedagogik 

muhitning qulayligi va interfaol muloqotning samarali tashkil etilishi muhim o‘rin tutadi. 

Quyidagi pedagogik imkoniyatlar bu jarayonda ijobiy natija beradi: 

Reflektiv kundaliklar (portfolio) yuritish talabalarga o‘z o‘quv faoliyatini bosqichma-

bosqich tahlil etish, o‘z yutuq va kamchiliklarini ko‘rish imkonini beradi. 

Reflektiv savolnomalar o‘z fikrini baholash va ta’lim jarayonini tahlil qilish 

ko‘nikmalarini rivojlantiradi. 

O‘zini baholash jadvallari talabalarga yakuniy natijalar oldidan o‘z bilim darajasini 

aniqlashga yordam beradi. 

Metakognitiv yondashuv talaba va o‘qituvchi o‘rtasida reflektiv muloqotni yo‘lga 

qo‘yadi, bunda shaxsiy o‘sishning tahliliy mexanizmlari shakllanadi. 

Mentorlik va tutorlik tizimlari talabaning reflektiv jarayonlarini yo‘naltiruvchi va 

nazoratlovchi mexanizm sifatida xizmat qiladi. 

Zamonaviy pedagogik texnologiyalarni o‘quv jarayoniga oqilona integratsiya qilish 

reflektiv tafakkurni rivojlantirish uchun keng imkoniyat yaratadi. Bu jarayon orqali talaba o‘z 

ta’lim faoliyatining passiv ishtirokchisi emas, balki faol sub’yekti sifatida shakllanadi. Natijada 

unda mustaqil o‘rganish, o‘z fikrini tahlil qilish, natijalarni baholash va o‘z ustida ishlashga 

bo‘lgan ehtiyoj ortadi. 

Reflektiv tafakkur shaxsning intellektual, ijodiy va kasbiy rivojlanishining asosi bo‘lib, 

ta’lim tizimida uni shakllantirish zamonaviy o‘qitish metodikalarining muhim strategik 

yo‘nalishidir. Shunday qilib, refleksiya insonni o‘z hayoti va faoliyatining muallifiga 

aylantiruvchi intellektual mexanizm sifatida ta’limning sifat va samaradorlik ko‘rsatkichlarini 

yangi bosqichga olib chiqadi. 

